ບົດຄວາມຂອງຫົວໜ້າກຸ່ມໂຄງການສຶກສາການຈັດການດ້ວຍຕົວເອງຂອງພະຍາດຊໍາເຮື້ອ

ທ່ານສາມາດປັບປຸງບົດຄວາມນີ້ເພື່ອໃຫ້ແທດເໝາະກັບການລວມລວມແບບຟອມສໍາຫຼວດທີ່ມີຄວາມຈຳເປັນສຳລັບທ່ານ ແລະ ເຮັດໃຫ້ມັນກ່ຽວຂ້ອງກັບປະຊາກອນເປົ້າໝາຍຂອງທ່ານ. 

ອ່ານແຈ້ງການດັ່ງຕໍ່ໄປນີ້ໃຫ້ກັບຜູ້ເຂົ້າຮ່ວມຟັງກ່ອນທີ່ພວກເຂົາຈະຕອບແບບຟອມການສໍາຫຼວດຂໍ້ມູນຂອງຜູ້ເຂົ້າຮ່ວມ

· ການສໍາມະນາເຊີງປະຕິບັດການນີ້ເກີດຂຶ້ນໄດ້ຈາກທຶນສະໜັບສະໜູນຈາກສະຫະລັດ. ການບໍລິຫານສໍາລັບການດໍາລົງຊີວິດຢູ່ໃນຊຸມຊົນ (ACL) [ແລະ ການຊ່ວຍເຫຼືອຈາກຕົວແທນກອງທຶນທີ່ໃຫ້ການຊ່ວຍເຫຼືອ X /ຜູ້ໃຫ້ການສະໜັບສະໜູນ].  
· ພວກເຮົາຕ້ອງການທີ່ຈະໃຫ້ແບບຟອມຜົນສໍາຫຼວດຂໍ້ມູນຜູ້ເຂົ້າຮ່ວມຈໍານວນ 2 ໜ້າ (ໃບສໍາຫຼວດ) ແກ່ທ່ານ.
· ກ່ອນທີ່ພວກເຮົາຈະບອກຂໍ້ມູນຂອງທ່ານໃຫ້ກັບທາງ ACL ແລະ ຜູ້ຮັບເໝົາຖານຂໍ້ມູນ, ສະພາຜູ້ສູງອາຍຸລະດັບຊາດ [ແລະ ຕົວແທນກອງທຶນທີ່ໃຫ້ການຊ່ວຍເຫຼືອ X ຫຼື ຜູ້ໃຫ້ການສະໜັບສະໜູນ], ພວກເຮົາຕ້ອງການທີ່ຈະອະທິບາຍວ່າຂໍ້ມູນຂອງທ່ານຈະຖືກນໍາໃຊ້ ແລະ ປົກປ້ອງດ້ວຍວິທີໃດ.  
· ການຕອບຄໍາຖາມແບບສໍາຫຼວດໃຫ້ສໍາເລັດແມ່ນເປັນການສະໝັກໃຈ.  ທ່ານສາມາດຂ້າມບາງຄໍາຖາມ ຫຼື ເລືອກທີ່ຈະບໍ່ຕອບແບບສໍາຫຼວດເລີຍ.  ຖ້າຫາກວ່າທ່ານຕັດສິນໃຈບໍ່ຕອບແບບສໍາຫຼວດສະບັບນີ້ ທ່ານຍັງສາມາດເຂົ້າຮ່ວມໃນໂຄງການນີ້ໄດ້.  
· ເຖິງຢ່າງໃດກໍຕາມ, ກະລຸນາຮູ້ໄວ້ວ່າຂໍ້ມູນຂອງທ່ານແມ່ນມີຄຸນຄ່າຢ່າງຫຼວງຫຼາຍໃຫ້ແກ່ພວກເຮົາ. ພວກເຮົາໃຊ້ມັນເພື່ອຮຽນຮູ້ຜູ້ທີ່ໃຊ້ໂຄງການນີ້ ແລະ ເພື່ອເປັນການປັບປຸງການບໍລິການຂອງພວກເຮົາສໍາລັບຄົນອື່ນໆເຊັ່ນຕົວຂອງທ່ານເອງ. ນອກນັ້ນ, ມັນຍັງຊ່ວຍໃຫ້ຕົວແທນກອງທຶນຂອງພວກເຮົາສະແດງໃຫ້ເຫັນວ່າພວກເຂົາໄດ້ໃຊ້ເງິນຂອງພວກເຂົາຢ່າງສະຫຼາດຮອບຄອບ.  
· ຢູ່ເທິງສຸດຂອງແບບສໍາຫຼວດ, ພວກເຮົາໄດ້ສອບຖາມລະຫັດປະຈໍາຕົວຜູ້ເຂົ້າຮ່ວມຂອງທ່ານ.  ພວກເຮົາຈະໃຊ້ລະຫັດປະຈໍາຕົວນີ້ເພື່ອທຽບກັບຂໍ້ມູນສ່ວນຕົວຂອງທ່ານກັບບັນທຶກການເຂົ້າຮ່ວມໃນການຕິດຕາມວ່າທ່ານໄດ້ເຂົ້າຮ່ວມຫ້ອງຮຽນຈັກຄັ້ງ. ພວກເຮົາຈະບໍ່ບອກລະຫັດປະຈໍາຕົວການມີສ່ວນຮ່ວມຂອງທ່ານກັບບຸກຄົນອື່ນ.  
· ພວກເຮົາປະຕິບັດກົດລະບຽບຢ່າງເຂັ້ມງວດທີ່ສຸດເພື່ອປົກປ້ອງຂໍ້ມູນທັງໝົດຂອງທ່ານ ແລະ ຮັກສາມັນເປັນຄວາມລັບ.  ພວກເຮົາຈະເກັບຮັກສາແບບຟອມສະບັບເຈ້ຍໃຫ້ມີຄວາມປອດໄພໂດຍນໍາໃຊ້ການປະຕິບັດທີ່ເປັນມາດຕະຖານເພື່ອປົກປ້ອງຄວາມປອດໄພດ້ານຂໍ້ມູນສ່ວນຕົວ.   ຫຼັງຈາກບຸກຄົນທີ່ໄດ້ຮັບການຝຶກອົບຮົມປ້ອນຂໍ້ມູນຂອງທ່ານເຂົ້າໃນຖານຂໍ້ມູນທີ່ປອດໄພທາງອອນລາຍ໌, ພວກເຮົາຈະທໍາລາຍເຈ້ຍແບບຟອມ.  
· ກະລຸນາໃຊ້ເວລາໃນການອ່ານແບບສໍາຫຼວດ.
· ທ່ານສາມາດຂໍໃຫ້ພວກເຮົາອະທິບາຍຄໍາຖາມໃດກໍ່ຕາມທີ່ທ່ານຍັງບໍ່ເຂົ້າໃຈ. 
ສຳລັບຄຳແນະນຳເພື່ອສົ່ງເສີມການຕອບຄຳຖາມຂອງຜູ້ເຂົ້າຮ່ວມ, ຈົ່ງອ່ານເອກະສານຄຳແນະນຳຂອງ NCOA  ເພື່ອເກັບກຳຂໍ້ມູນຈາກຄູ່ຮ່ວມງານ ແລະ ຜູ້ເຂົ້າຮ່ວມ ແລະ ລົງທະບຽນ ເພື່ອເບິ່ງສຳມະນາທາງອອນລາຍ໌ ທີ່ໄດ້ມີການບັນທຶກໄວ້ ຢູ່ໃນຫົວເລື່ອງ.



